
Мин , Исмәгыйлева Рамилә,  Арча җиденче урта мәктәбенең 6нчы сыйныф укучысы. Кечкенәдән бик җырларга , хыял дөньяларында йөзәргә яратам, шигырьләр язам. Мин Гомәр Бәширов сулар эчкән “Җидегән” чишмәләреннән сулар эчә алуыма, Яна Сала авылының гүзәл табигате кочагында туыым белән бик бәхетле. Сезгә үземнең берничә иҗат җимешләремне тәкъдим итәм. Минем шигырьләремне игътибарсыз калдырмассыз дип өметләнәм.

Безнең гаилә 

Безнең гаилә – матур гаилә 
Безнең өйдә без бишәү .
Әти, әни, мин, Камилә, 
Чулпаныбыз “иң-иң дәү !” 

Ә минем исемем Рамилә 
Иң беренче, кадерле. 
Шуңа күрә әти-әни 
Ярата инде мине .

Исемем “тылсымлы” дигәнне 
Аңлата икән минем .
Миңа тылсым кирәк түгел 
Булса әти – әнием.
Солдатка хат 
Армиягә китте абый 
Китте илне сакларга 
Ә мин аны бик сагынып 
Утырдым хат язарга 

“Сәлам, абый ! Хәлең ничек ? 
Бик сагынабыз сине 
Син дә сагынасың микән 
Яраткан сеңелеңне ? 

Минем барысы да әйбэт 
Билгеләрем гел бишле, 
Бишлегә генә укыйм дип, 
Тырышам синең төсле .

Читенме хезмәт итүе 
Туган җирдән еракта? 
Мине искә аласыңмы 
Өйне сагынган чакта ? 

Син безнең өчен борчылма, 
Тыныч кына хезмәт ит. 
Әйбәт кенә хезмәт итеп, 
Тизрәк өйгә кайтып җит!”

Авылым чишмәләре 

Минем авылым бик матур 
Бар анда җиде чишмә, 
Авылыма килсәң, чишмә 
Суын эчмичә китмә. 

Җиде чишмә бер үк җирдә, 
Безнең әби-бабайлар, 
Аларның барысын бергә 
“Җидегән” дип  атаганнар. 

Җәй җитсә, чишмә буена 
Уйнарга без төшәбез, 
Сусауларны басар өчен 
Тәмле суын эчәбез. 

Мәңге яшәсен чишмәләр 
Гел челтерәп торсыннар, 
Авылыбызга нур өстәүче 
Ямь өстәүче булсыннар. 
Тукай эзләре 

Тукай эзләреннән атлап барам 
Бөтен җирдә Тукай эзләре 
Менә Кырлай. Сәгъди абзый йорты. 
Тәрәзәләр - Тукай күзләре 

Бөек халкыбызның нәни улы . 
Кыска гына гомер эчендә, 
Яланаяк йөгереп йөргән Апуш 
Әйләнгән бит нинди кешегә ! 

Күпме шигырь, күпме әкиятләр, 
Безгә мирас итеп калдырган 
Ммилләт күгендәге йолдыз булып 
Ул үз-үзен шулай яндырган 

Күргән Тукай күпме авырлыклар 
Сыгылмаган ләкин сынмаган 
Халкыбызның моңлы сандугачы 
Җырлаган да һаман җырлаган 

Җырлаган ул моңлы “Әллүки”не 
“Туган тел”не Тукай җырлаган 
Гомере кыска буласын белггәндәй 
Бер генә дә тынып тормаган 

Тукай эзләреннән атлап барам 
Бөтен җирдә Тукай эзләре 
Кая барсам, кая карасам да 
Карый кебек Апуш күзләре 

Язлар килә туган ягыма 

Туган якларыма язлар килә .
Бар дөньяны килә уятып 
Тәрәзләрдә кояш уйнатып ,
Сулар ага юллар буйлатып ,
Язлар килә туган ягыма.
Язлар килә туган ягыма .

Туган якларыма язлар килә 
Сагындырып килә, озаклап .
Бар дөньяга җылы нурлар сибеп ,
Киң елмаеп килә ул атлап.
Язлар килә туган ягыма. 
Язлар килә туган ягыма .

Туган якларыма язлар килә .
Тиздән килер инде җәйләре 
Җиләк җыйган, уйнап йөргән җәйләр 
Өр-яңадан кайтыр әйләнеп, 
Язлар килә туган ягыма. 
Язлар килә туган ягыма .

